ПРЕДЛОГ ИЗМЕНА НА ЗАКОН ЗА НОТАРИЈАТ
Во член 116 по ставот 5 се додава нов став 6 кој гласи:
„Нотарот кој што привремено ја врши службата должен е да ги доврши започнатите, а недовршени работи на нотарот на кој што му престанала службата поради смрт и доколку на нотарските исправи (потврдени приватни исправи или нотарски акти или нотарските платни налози) нема потпис или печат на нотарот или нема и потпис и печат на нотарот на кој му престанала службата поради смрт, нотарот кој привремено ја врши службата треба да стави свој потпис и печат со назнака нотар кој привремено ја врши службата“


Ставот 6 станува став 7.

-ПРЕОДНА ОДРЕДБА Член

Нотарите кои привремено вршат служба за довршување на започнатите, а недовршени работи на нотарот на кој што му престанала службата поради смрт, за постапките започнати согласно Законот за нотаријатот („Службен весник на Република Македонија“ број 55/2007, 86/2008, 139/2009 и 135/11) и Законот за нотаријатот („Службен весник на Република Македонија“ број 72/2016 и 142/2016)  продолжуваат со работа согласно со одредбите од овој закон.
Образложение


Наведената измена е заради потребна поради правно регулирање на одредени ситуации кои се јавуваат во пракса при постапување на нотарот кој што привремено ја врши службата заради довршување на започнатите, а недовршени работи на нотарот на којшто му престанала службата поради смрт, како и заради избегнување од дополнителни трошоци за странките кои платиле трошоци за постапката кај нотарот којшто починал, а заради избегнување на дополнителни трошоци за продолжување на постапката кај нотарот кој привремено ќе ја врши службата.

 
Имено, од причина што во праксата при спроведување на законот има ситуации и предмети кои се започнати од нотар којшто починал, во општината се доставени е Нотарски акт Договор за дар или друг Нотарски акт на кој треба да се оданочи, но на истиот нема потпис и печат од страна на нотарот во пракса претходно нотарите не ставале печат и потпис на Нотарските Акти кога ги доставувале во општината заради пресметување на данок. На нотарот кој што го изработил нотарскиот акт му престанува службата со смрт, предметите се враќаат без потпис и печат, нотарот кој што привремено ја врши службата согласно член 44 од Законот за нотаријат нотарската исправа која што е составена или потврдена од нотар без потпис и печат нема својство на јавна исправа и ќе се смета за приватна исправа. Нотарот кој што привремено ја врши службата за предмети од нотарот на кој му престанала службата поради смрт треба да повторно да ја потврди приватната исправа, за што странката треба да плати повторно трошоци бидејќи сега нотарскиот акт ќе се смета како приватна исправа која треба солемнизира. 
Согласно одребите од Закон за нотаријат приватната исправа за правната работа врз основа на кои се стекнува, престанува, пренесува или ограничува право на сопственост или друго право на недвижност, или права за кои се водат јавни книги, задолжително треба да биде составена од адвокат и да содржи адвокатски печат и потпис доколку се работи за правна работа со вредност над 10.000 евра во денарска противвредност според средниот курс на Народната банка на Република Македонија, освен доколку една од странките е Република Македонија. Доколку се потврдува приватна исправа чија вредност е под 10.000 евра, каде една од странките е банка, штедилница, финансиско друштво, давател на финансиски лизинг или осигурително друштво, приватната исправа не мора да биде составена од адвокат и да содржи адвокатски печат и потпис, а доколку вредноста на правната работа е над 10.000 евра, едната страна е должна да обезбеди адвокатски печат и потпис. 
Оттука произлегува дека приватната исправа треба да е составена со адвокат, а учесниците во постапката веќе ги подмириле во целост трошоците за составувањето на нотарската исправа, па така во наведениов случај странката ќе треба дополнително да плати и нотарски трошоци и адвокатски трошоци.
Во конкретниов случај ако треба да се изработува приватна исправа и истата да се солемнизира учесниците во постапката ќе се платат два пати за иста правна работа на еднаш на нотарот на кој што му престанала службата, а втор пат за нотарот кој што привремено ја врши службата. 

Поради тоа предложена е измената нотарот кој што приврмено ја врши службата да може да ја продолжи работата на начин што на нотарските исправи кои се составени од страна на нотарот на кој му престанала службата поради смрт, а истите се без печат или потпис од нотарот или се и без печат и без потпис од нотарот којшто починал, нотарот кој привремено ја врши службата ќе стави свој потпис и печат со назнака нотар кој привремено ја врши службата.  
Исто така, се предлага и преодна одредба, нотарите кои привремено вршат служба за довршување на започнатите, а недовршени работи на нотарот на кој што му престанала службата поради смрт, за постапките започнати согласно Законот за нотаријатот („Службен весник на Република Македонија“ број 55/2007, 86/2008, 139/2009 и 135/11) и Законот за нотаријатот („Службен весник на Република Македонија“ број 72/2016 и 142/2016)  продолжуваат со работа, согласно со одредбите од овој закон односно за сите досега започнати, а недовршени постапки од претходните закони да може да се примени предложената одредба за изменување од членот 116 од законот.
